
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2022-yil 28-iyul, payshanba, 
86 (23.653)-son ¥аётда турли 

синовлардан 
´тишда 

и³тидордан 
к´ра маµорат 
к´про³ иш 

беради

КУН 
ҐИКМАТИ

Сарҳисоб

Долзарб мавзу

Вилоятимиз ғаллакорлари бу йил 94 
минг 130 гектар сувли майдонда эл ризқи-
ни етиштириб, улкан хирмон яратдилар. 
Сув танқислиги ва турли касалликларга 
қарамай, ғаллакорларимизнинг тажриба ва 
меҳнатлари эвазига омборларимиз донга 
тўлди. Бу йил ҳақиқатда деҳқончиликнинг, 
айниқса, ғалланинг йили бўлди. Вилоятимиз 
қишлоқ хўжалиги ходимлари, фермерлар, 

сувчи-ю механизаторларни элимиз ризқ-рў-
зини етиштириш, ҳосилни қисқа фурсатда 
нест-нобуд қилмасдан ўриб-йиғиб олишдаги 
жонбозлиги ва фидокорона меҳнати эвази-
га 684 минг тоннадан ортиқ улкан хирмон 
бунёд этилди. Дунёда озиқ-овқат, хусусан, 
ғалла тақчиллиги кузатилаётган шу кунлар-
да бу яхши натижа ҳисобланади. 

Keyingi yillarda oliy ta’lim 
muassasalariga kirish im-
tihoni ochiq maydonlarda 
bo‘lib o‘tmoqda. Imti-
honlarning shaffof o‘tishi 
uchun bu joylarda zarur 
shart-sharoitlar yaratilm-
oqda. Xo‘sh, bu yilgi test 
sinovlari jarayonlariga 
qanday tayyorgarlik ko‘ri-
lyapti? Shu va boshqa 
savollar bilan Davlat test 
markazi viloyat bo‘limi 
boshlig‘i Vohid Sirliboyev-
ga murojaat qildik.    

- Test sinovlarining shaffof 
o‘tishi uchun imtihon jarayonida 
qanday choralar qo‘llaniladi? 

- Bugungi kunda oliy ta’lim 
muassasalarining bakalavriat 
ta’lim yo‘nalishlariga kirish test 
sinovlarini o‘tkazish bo‘yicha 
tayyorgarlik ishlari ketmoq-
da. O‘tgan yillar tajribasidan 
ma’lumki, test sinovlari shaffof va 
adolatlilik asosida o‘tkazilmoqda. 
Jarayonni butun mamlakat bo‘ylab 
to‘g‘ridan-to‘g‘ri kuzatish imkoni-
yati yaratilgan.  

- Самарқанд шаҳридаги умумий ўрта 
таълим мактабларига 1-синфга онлайн 
қабул йўлга қўйилган. Ота-оналар яшаш 
жойи микроҳудудидаги мактабга бола-
сининг ҳужжатини топшириши керак. 
Аммо айрим ота-оналар фарзандининг 
ҳужжатини онлайн топшира олмаяпти. 
Сабаби, улар 15 йилдан бери яшаса-да, 
ўша маҳаллада рўйхатда эмас. Масалан, 
баъзилар кўп қаватли уйларнинг тўловла-
рини камайтириш мақсадида одам сонини 
камроқ кўрсатади, натижада ўзи шу уйда 
яшаса ҳам туманда рўйхатда тураверади. 
Бундай ота-оналар боласининг ҳужжатла-
рини ўша микроҳудудга онлайн топширол-
майди. 

Иккинчи муаммо - айрим маҳаллаларнинг 
номи ўзгарган, маълумотлар базасида эса 
эски номи турибди. Шу сабабли ҳам ота-о-
налар сарсон бўлмоқда. 

- Учинчи муаммо - янги қурилган кўп 
қаватли уйлар шаҳар ҳокимлиги томони-
дан микроҳудудга киритилмаган, базада 
йўқ (шаҳар ҳокимининг бу ҳақдаги қарори 
ўтган йил сентябрь ойида чиққан. Ундан 
кейин қуриб фойдаланишга топширилган 
кўп қаватли уйлар базага киритилмаган). 
Табиийки, уларда яшовчилар ҳам онлайн 
ҳужжат топширолмаяпти.

Тўртинчи муаммо - айрим ота-оналар 
янгидан рўйхатга қўйилган. Улар танишла-
рининг уйига “прописка”га кириб, ўзи ту-
манда яшаса-да, боласини шаҳар мактабига 
беришга ҳаракат қилмоқда. 

Яна бир муаммо, баъзилар фарзандини 
рус синфига беришни истамоқда. Ваҳо-
ланки, уйда ота-онадан бири рус тилида 
гапиришни билмайди. Рус тилини билмаган 
ота-она эртага қандай қилиб фарзандига 
дарс тайёрлата олади? Шунинг учун ҳам 
бундай оила фарзандини рус синфига олол-
маймиз. 

А.Қиличевнинг айтишича, янги ўқув 
йилидан қанча бола мактабга келиши 
ҳақида йил давомида микроҳудудлар-
дан уч марта маълумот олинган ва шунга 
қараб мактабларда нечта 1-синф очилиши 
тахмин қилинган. Аммо ушбу прогнозларга 
қарамай, янги кўп қаватли уйлар қурилган 
ҳудудларда 1-синфга келадиган болалар 
сони ошган. Биринчи синфга келадиган 
болалар сони ошса, мактабда қўшимча 
синф очилади. 

ОТА-ОНАЛАР НЕГА САРСОН?
- Қизим Машҳура бу йил 1-синфга 

боради, - деди Қорасув масканида ис-
тиқомат қилувчи Бунёд Абдиев. – Ўзим 
ҳақимдаги маълумотларни базага кирит-
ганимдан сўнг автоматик тарзда микроҳу-
дудимизга қарашли 80-мактаб чиқди. 
Онлайн ҳужжат топширишда ҳар ким 
ўзи рўйхатда турган микроҳудуд бўйича 
фарзандини мактабга бера оларкан. Бо-
шқа мактабни белгилаб бўлмас экан. Ҳеч 
қандай қийинчиликсиз онлайн ҳужжат 
топширдим. 

Аммо пропискаси бўлмаганлар қуйидаги 
муаммога дуч келяпти.

-   Шу масала мени ҳам қийнаб келяпти, 
- дейди Муроджон исмли киши сайтимизда 
берилган мақолага муносабат билдираркан. 
- Қизим шу йил мактабга чиқиши керак. 
Ўзим Самарқанд шаҳрида яшайман, пропис-
кам Ургутда. Онлайн аризам Ургутга кетиб 
қоляпти. 

ЯНГИ КЎП ҚАВАТЛИ УЙЛАРГА 
КЎЧИБ КЕЛГАНЛАР РЎЙХАТГА 
ОЛИНМАГАН
Хўш, мактаб директорларини бу борада 

қандай муаммолар қийнаяпти? 
- 1-синфга қабул икки йилдан бери 

онлайн тарзда амалга оширилмоқда, - дейди 
Самарқанд шаҳар Қорасув масканида ўтган 
йили қуриб, фойдаланишга топширилган 
81-умумий ўрта таълим мактаби директори 
Аловуддин Очилов. - Мактабимизга бу йил 
350 нафар ўқувчи 1-синфга қабул қилиниши 
керак. Шундан 35 нафардан иккита синф 
рус гуруҳи, қолгани ўзбек гуруҳи бўлиши 
керак эди. Аммо ота-оналарнинг талаби 
билан рус гуруҳлар сони тўртта бўлди. Ота- 
оналар фарзандини кўпроқ рус синфларга 
беришга ҳаракат қилмоқда. Афсуски, баъзи 
болалар умуман рус тилини билмайди. Биз 
ота-оналарга тушунтириш ишлари олиб 
боряпмиз.  

Янги фойдаланишга топширилган кўп 
қаватли уйларга кўчиб келган ота-она-
ларнинг ҳали пропискаси йўқ. Биз уларга 
пропискага қўйиш йўлини тушунтиряпмиз, 
уй ҳужжати ота-онадан бирининг номида 
бўлса, пропискага қўйиш муаммо эмас, 
бир кунда ҳал қилса бўлади. Шунингдек, 
мактабимиз орқасидаги ҳовлилар ҳам 
базага киритилмаган, уларнинг фарзанд-
лари бизнинг мактабимизга келиши керак. 
Ота-оналарга онлайн ҳужжат топширишда 
ўзимиз маслаҳат бер япмиз. Шу пайтга 
қадар 197 нафар боланинг ҳужжати қабул 
қилинган бўлса, яна 152 та ариза базада 
кўриб чиқиляпти. 

Мактабга Қорасув массивидаги 46-кўп 
қаватли уйдан 135-уйгача болалар қабул 
қилинади. 1680 ўринли мактабда жорий 
йилнинг май ҳолатига кўра, 2429 нафар 
ўқувчи таҳсил олди. Бола сони кундан кунга 
ортаётган бўлса-да, мактабга олишга маж-
бурмиз. 

ОНЛАЙН ҚАБУЛ БОЛА 
СОНИНИ КАМАЙТИРОЛМАДИ,
АММО...
Самарқанд шаҳридаги бошқа мактаблар-

да ҳам аҳвол шунга ўхшаш, яъни бола сони 
жуда кўп. Шунингдек, туманда истиқомат 
қилувчилар ҳам яхши ўқитади, деб фарзан-
дини шаҳар мактабларига беришга ҳаракат 
қилади. Баъзиларнинг шаҳарда уйи бор, 
шунинг учун фарзандини шаҳар мактабида 
ўқитади. Айримлари таниш-билиш орқали 
микроҳудудда яшамаса ҳам фарзандини 
шаҳар мактабига беради. Буни кўпчилик 
билади.

Самарқанд шаҳрида қурилишлар да-
вом этар экан, ҳар йили онлайн қабулда 
юқоридаги каби муаммолар пайдо бўлаве-
ради. Аслида, онлайн қабул ота-оналар-
нинг микроҳудудларни инобатга олмасдан, 
фарзандини истаган мактабига бериши 
натижасида баъзи мактабларда бола сони 
ошиб кетаётгани туфайли ташкил этилган 
эди. Йилдан йилга аҳоли сонининг ортиши, 
шаҳар ҳудудида янги мактаб қурилмаётгани 
қабул онлайн бўлса-да, ушбу муаммога ечим 
топмади. 

Яқин келажакда вилоят халқ таълими 
бошқармаси ва бошқа тегишли муассасалар 
Самарқанд шаҳри мактабларига 1-синфга 
онлайн қабул борасидаги муаммоларни бар-
тараф этади, деган умиддамиз. 

Хуршида ЭРНАЗАРОВА.

1-СИНФГА ªАБУЛ:

МУАММО НИМАДА?
Ижтимоий тармоқларда Самарқанд шаҳридаги мактабларга 1-синфга 
ўқувчилар қабули бўйича муаммолар туғилаётгани, онлайн рўйхатдан 
ўтишда жой номи чиқмаётгани, ота-оналар турли давлат ташкилотла-
рига бориб, сарсон-саргардон бўлаётгани ҳақида фикрлар билдирил-
моқда. Хўш, муаммо нимада? Ушбу саволга вилоят халқ таълими бош-
қармаси мактаблар бўлими бошлиғи Абдутолиб Қиличев қуйидагича 
жавоб берди:

ПРЕЗИДЕНТ АЙТДИ
Амударёнинг нариги соҳилида тинчлик бўл-

маса, Ўзбекистонда ва Марказий Осиё мин-
тақасида хавфсизлик ва барқарор тараққиётга 
эришиб бўлмайди.

Ягона мактаб форма-
си 2025 йилга қадар 
босқичма-босқич жорий 
этиб борилади. Бу ҳақда 
Халқ таълими вазири 
Б.Саидов маълум қилди.

2022 йил сентябрь ойидан 
янги ўқув йилида ота-она-
лар учун ягона формани ха-
рид қилишга мажбурий талаб 
қўйилмайди ва мактабга ягона 
формада келмаган ўқувчиларга 
нисбатан ҳеч қандай эътирозлар 
билдирилмайди.

Миллий қадриятларимиздан 
келиб чиқиб, ўқувчи-қизлари-
мизнинг мактабга очиқ рангдаги 
миллий рўмолни бошнинг орқа 
томонидан ўраган ҳолда келиш-
лари ман этилмайди.

Ўқув-
чи-қизларнинг 
либослари, 
яъни юбка ва 
кофта енглари-
нинг узунлиги 
борасида ҳам 
айрим тушун-
мовчиликлар 
бўлмоқда. Таъ-
кидлаш жоиз, 
тасдиқланган 
ўлчамларда 
энг минимал 
узунлик бел-
гиланган. Яъни, ўқувчи-қизлар-
нинг юбка ва кофта енгларининг 
узунлигини узайтиришга рухсат 
берилади, аммо белгиланган 
ўлчамдан калта бўлиши мумкин 
эмас.

Маҳаллий ҳокимликлар томо-

нидан кам таъминланган оилалар-
га маҳаллий бюджетнинг қўшимча 
манбалари ҳамда “Темир дафтар”, 
“Аёллар дафтари” ва “Ёшлар даф-
тари” жамғармалари маблағлари 
ҳисобидан мактаб формаси сотиб 
олинишига кўмак берилади.

Фарзандлар тақдирига хавф солаётган иллатлардан 
ҳимояланиш нечоғлик муҳим? Улар онгида бўшлиқлар бўл-
маслиги учун нималарга эътибор қаратиш лозим?

Шу кунларда вилоятимизда "Жаҳолатга қарши маърифат билан 
курашайлик!" шиори остида ўтказилаётган тарғибот тадбирларида 
ана шундай саволларга жавоб изланяпти. 

Жумладан, Қўшработ туманидаги 5-болалар мусиқа ва санъ-
ат мактаби фаоллар залида туман сектор раҳбарлари, таълим 
ва тиббиёт муассасалари, корхона ва ташкилотлар масъуллари 
ҳамда кенг жамоатчилик вакиллари иштирокида ташкил этилган 
тадбирда Имом Бухорий халқаро илмий-тадқиқот маркази бўлим 
бошлиғи Тоҳир Эвадуллаев маъруза қилди.

- Иммунитети паст кишига касалликлар тез юқади, - дейди ту-
мандаги 82-мактаб директори Эътибор Умрзоқова. – Ёшлар онгида 
ҳам бўшлиқ бўлса, турли ёт ғоялар шу жойга талпинади. Бунинг 
олдини олиш учун мактабимиз педагогик жамоаси ёзги таътил 
пайтида ҳам ота-оналар билан алоқани узгани йўқ. Бугун ўтка-
зилган тадбирдан бу ишларимизни яна-да кучайтиришимиз зарур, 
деган хулосага келдик. 

Бу каби тадбирлар Ургут, Иштихон ва Оқдарё туманларидаги 
маҳаллаларда ҳам ташкил этилди. Тадбирлар давомида ёшлар он-
гига салбий таъсир кўрсатаётган иллатларнинг аянчли оқибатлари 
акс этган видеоролик ва ҳужжатли фильмлар намойиш этилди.

Тўлқин СИДДИҚОВ,
Фазлиддин РЎЗИБОЕВ (сурат).

Бу йил мактаб формаси 
мажбурий бўлмайди

Ёшлар онгида 
бўшлиқ бўлмасин

(Davomi 4-sahifada) »»

Testda 
shaffoflik 
qanday 
ta’minlanadi?

ДЕЌŠОН МЕЌНАТИДАН 
ЭЛ РИЗŠИ БУТУН, 
ХИРМОНЛАР БАЛАНД, ОМБОРЛАР ТЎЛА

Буғдойдан уч хил навли ундан ташқа-
ри чорва учун омухта ем, комбикорма, 
ке пак, спирт ҳамда балиқ озуқаси учун 
дон чиқиндиси олинади. 
Самарқандда буғдой унидан 20 хил нон, 
40 дан ортиқ нон маҳсулотлари ва 50 
хилдан кўпроқ турли пишириқлар тай-
ёрланади. (Давоми 2-саҳифада) »»

Bizning suhbat



O‘RTACHA HAR GEKTAR MAYDONDAN QARIYB
7,5 MILLION SO‘M DAROMAD OLINDI

2022-yil 28-iyul, payshanba, 
86 (23.653)-son2

(Давоми. Бошланиши 1-саҳифада).

 Инсон бир кунда ўртача 300 грамдан 
400 грамгача нон истеъмол қилишини 
ҳисобга олсак, 1 килограмм ғалла – 750 
грамм ун бир кунда икки кишининг нон-
га бўлган эҳтиёжини қондиради.  

Кўп йиллардан буён мамлакатимизда 
қишлоқ хўжалигини ислоҳ қилиш, соҳада-
ги замонавий ёндашувга давлат даражасида 
эътибор қаратилмоқда, - дейди вилоят қишлоқ 
хўжалик бошқармаси бошлиғи Содиқжон Ҳа-
кимов. - Бунинг натижасида бутун республика 
бўйлаб аввалига фермерлик ҳаракати, кейин-
чалик кластер тизими юзага келди. Одамларда 
қилаётган меҳнатидан манфаат топиш, ўз ерига 
эгалик қилиш, табиий ресурслардан оқилона 
фойдаланиш туйғулари пайдо бўлди. Йиллар 
давомида бозор талабидан келиб чиқиб, экин 
экиш, янги навларни жойлаштириш, замонавий 
технологиялардан фойдаланиш имконияти яра-
тилди. Асосийси, деҳқон меҳнатидан манфаат-
дорлиги ортди. Ғаллачиликда амалга оширил-
ган саъй-ҳаракатлар эвазига вилоятимизда 
ҳам аҳолининг донга бўлган эҳтиёжини тўлиқ 
ўз имкониятларимиз ҳисобидан қондиришга 
эришилди. 

1 гектар суғориладиган майдонга 250 
килограмм ғалла уруғи экилади. Барча 
агротехник тадбирлар ўз вақтида ва си-
фатли бажарилса, бу уруғлик 6 тонна-
дан ортиқ донга айланади. 

30 ЙИЛДА ҲОСИЛДОРЛИК ҚАРИЙБ 
4,5 БАРОБАРГА ЎСДИ
Солиштирадиган бўлсак, 1990 йилда вилоят 

бўйича суғориладиган майдонлардан 155,5 
минг тонна дон олиниб, ҳосилдорлик 23,5 
центнерни, 2000 йилда 380,6 минг тонна ва 
ҳосилдорлик 38,8 центнерни, 2013 йилда 701,4 
минг тонна ва ҳосилдорлик 45 центнерни, 2018 
йилда эса 570 минг тонна ва ҳосилдорлик 52,3 
центнерни ташкил қилган. Ёки ғаллачиликдаги 
ўсиш 1990 йилга нисбатан 4,4 баробарга, 2000 
йилга нисбатан 1,8 баробарга ошди. Жорий 
йилда сувли майдонлардаги ўртача ҳосилдор-
лик 71,8 центнерни ташкил этиб, 1990 йилга 
нисбатан 47,9 центнер, 2000 йилга нисбатан 
32,6 центнер ўсишга эришилди. Бу шунчаки од-
дий сўз билан айтиладиган рақамлар эмас, бал-
ки ғаллакорларимизнинг фидокорона меҳнати 
самараси. Эътиборли томони, ғалла етиштирган 
4650 фермер хўжаликда лалми майдонларни 
ҳисобга олмасак, 50 центнердан паст ҳосил-
дорлик кузатилмади. Жумладан, 1766 хўжалик 
50-60 центнер, 1713 хўжалик 60-70 центнер, 
1002 хўжалик 70-80 центнер ва қарийб 5 минг 
гектар майдонда ғалла парвариш лаган 106 хў-
жаликда ҳосилдорлик гектарига 80-90 центнер-
дан ортди.   

1 та нон таркибида организм эҳтиё-
жи учун зарур бўлган 800-1000 к/кал. 
энергетик қувват, 25-35 грамм оқсил ва 
150-200 грамм углеводлар бор. 

- Вазирлар Маҳкамасининг 2018 йил 27 
ноябр даги “Бошоқли дон етиштиришни янада 
рағбатлантиришга доир қўшимча чора-тадбирлар 
тўғрисида”ги қарори билан 2019 йил ҳосилидан 
бошлаб ғаллакор фермерлар етиштирган бошоқ-
ли дон ҳосилдорлигига қараб, давлат хариди 
учун етказиб берилган ғалла харид нархига 25 
фоизгача устама ёки чегирма қўлланилди, - де-
йди вилоят қишлоқ хўжалик бошқармаси бўлим 
бошлиғи Тоҳир Дувланов. - Мазкур қарор ҳам 
фермерлар манфаатдорлигини оширишдаги на-
вбатдаги қадам бўлди. Соҳадаги ислоҳотлардан 
яна бири бошоқли дон етиштириш ва ўриб-йиғиб 
олиш билан боғлиқ агротехника юмушларининг 
ўз вақтида ва сифатли ўтказилиши, молиявий ва 
моддий-техника ресурсларининг тўлиқ етказиб 
берилиши, якуний ҳисоб-китоб лар сентябргача 
тўлиқ амалга оширилишидир. 

БИР БОШОҚ ДОН БИР БУРДА НОН

16-18 сотих суғориладиган ерда 1 
тонна буғдой етиштирилади. 1 тонна 
буғдойдан 750 килограмм ун олинади. 
750 килограмм ун 1662 та қолипли нон, 
1500 та обинон бўлади. 

 Қишлоқ хўжалик корхоналарининг мод-
дий-техник базасини мустаҳкамлаш учун 
лизинг асосида сотиб олинаётган техника-
лар бош ланғич нархининг 15 фоизини тўлаб, 
қолган 85 фоизини 10 йил давомида қайтариш 
бўйича имтиёзлар берилди. Натижада ўтган 
йилларда 70 дан ортиқ юқори унумли комбайн 
олинди. Бунинг ҳисобига ғалла ўримини қисқа 
фурсатда ўтказиш таъминланмоқда. 

Ғалла етиштиришда молиявий соҳанинг тизим-
ли йўлга қўйилиши, яъни қишлоқ хўжалигининг 
мавсумийлиги ҳисобга олинган ҳолда 6 мингдан 
ортиқ фермер хўжалигига кам фоизли имтиёзли 
кредитлар ажратилиши ўз самарасини берди. 
Биргина жорий йилда ғаллачилик учун 364,5 
миллиард сўм имтиёзли банк кредити ажратил-
ди. Ажратилган 264,5 миллиард сўмлик имтиёзли 
кредит маблағлари тўлиқ сўндирилди. Шунингдек, 
шартномадан ортиқча етиштирилган 3,9 минг 
тонна дон фермер хўжаликларининг ўз ихтиёрида 
қолиши хўжаликлар моддий-техник базасини мус-
таҳкамлаш учун кенг имконият яратди. Натижада 
жорий йилда жами 1 триллион 905 миллиард сўм 
маблағ сарфланиб, 2 триллион 375 миллиард сўм 
даромад олинмоқда, рентабеллик 24,7 фоизни ва 
соф фойда 470 миллиард сўмни ташкил этмоқда.  
Вилоят бўйича давлатга товар дон сотиш шартно-
мавий режаси кутилганидан ортиғи билан бажа-
рилди. Яна фермер хўжаликлари ихтиёрида 400,7 
минг тоннадан ортиқ ғалла қолди. 

Одамлар бундан 16 минг йил муқад-
дам ғалла экинини ўстира бошлаган. 
Германиянинг Цюрих музейларидан би-
рида кўргазмага 6 минг йиллик тарихга 
эга нон қўйилган. 

КЛАСТЕР ТИЗИМИ ҚИШЛОҚ 
ХЎЖАЛИГИНИНГ ИСТИҚБОЛИНИ 
БЕЛГИЛАЙДИ
 Давлатимиз раҳбарининг ташаббуси билан 

қишлоқ хўжалигида ерни шудгорлашдан тор-

тиб, тайёр маҳсулот олиш, сотишгача бўлган 
жараённи қамраб олган кластер тизими жорий 
этилди. Хусусан, ғаллачилик тармоғида ҳам 
кластер корхоналари ташкил этилиб, малакали 
мутахассисларни жалб қилган ҳолда ҳар бир 
ҳудуднинг ер иқлим шароити, тупроқ унумдор-
лигига қараб нав танлаш, керакли агротехник 
тадбирларни ўтказиш борасида илмий ёнда-
шувлар асосида иш олиб борилди. Натижада 
йиллар давомида ғалла майдонлари қисқара-
ётганига қарамай, ҳосилдорлик ҳажми ортиб 
бормоқда. Ҳозирда вилоятимизда жами 197 
минг гектар ер майдонида 48 та кластер корхо-
наси, жумладан, 11 та пахта-тўқимачилик, 15 
та мева-сабзавотчилик, 5 та картошкачилик, 1 
та доривор ўсимликлар етиштирувчи ва 14 та 
ғаллачилик кластер корхонаси фаолият юрит-
моқда. 

- 2020 йилда туманимизда ғаллачилик йўна-
лишида кластер корхонасини ташкил этдик, 
- дейди Иштихон туманидаги “Омонбой Фар-
монов” кластер корхонаси раҳбари Жўрабек 
Фармонов. – Ҳозир корхонамиз тасарруфида 
870 гектар ер бор ва фермер хўжаликларига 
қарашли 1000 гектарга яқин ер майдони бирик-
тирилган. Бу йил 364 гектар майдонда “Антони-
на”, “Краснодар-99” навларини парваришлаб, 
2950 тонна дон етиштирдик, ҳосилдорлик 81 
центнерни ташкил этди. Шартномавий режага 
асосан, давлатга 1418 тонна ғалла сотдик, их-
тиёримизда эса яна 1187 тонна дон қолди. 345 
тонна ғаллани корхонамиз ишчиларини рағбат-
лантириш ва моддий таъминотини яхшилашга 
йўналтирдик.       

1991 йилда мамлакатимизда 940 
минг тонна ғалла етиштирилган бўлса, 
2014 йилда унинг ҳажми 8 миллион 50 
тоннага етди. 1991 йилда ўртача ҳо-
силдорлик 17 центнерни ташкил этгани 
ҳолда 2014 йилда ҳар гектар майдондан 
55 центнердан ҳосил олинди. 

Тажрибали деҳқонлар яхши ва тўғри тан-
ланган уруғ мўл ҳосилнинг кафолати, дейи-
шади. Бу ҳам бежиз эмас. Чунки ҳосил мўл, 
хирмонлар юксак бўлишининг асосий омили 
ҳудуд  иқлими, ер-сув, тупроқ шароитига қа-
раб уруғ танлай билишда. Уруғлик соф, тоза, 
сифатли ва сара бўлса, меҳнат ҳам, харажат 

ҳам зое кетмайди, етиштирилган ҳосил бара-
кали бўлади.

Буғдой дунёда энг кўп тарқалган мада-
ний ўсимлик бўлиб, ер юзида 250 милли-
он гектардан зиёд майдонда экилади. 

Шу жиҳатдан табиий шароитдан келиб 
чиқиб, ғалланинг “Краснодар-99”, “Таня”, 
“Гром”, “Яксарт”, “Туркистон”, “Андижон-2”, 
“Жасмина”, “Юка”, “Звезда” ва бошқа синов-
дан ўтган серҳосил, тезпишар навлари экилди. 
Агротехник тадбирлар ўз  вақтида ўтказил-
ди. Туманларда фермер хўжаликлари билан 
семинарлар ташкил қилиниб, уларга тегишли 
кўрсатмалар берилди. Шунингдек, ғалланинг 
вегетацияси даврида малакали мутахассислар 
томонидан ҳудудларда доимий ўрганишлар 
олиб борилди. 

Буғдой донида 11-20 фоиз оқсил, 63-
74 фоиз крахмал, 2 фоиз мой ва шунча 
клетчатка бор. Одам нон орқали ҳаёт 
учун керак бўлган қувватнинг ярмини, 
В1, В2, РР каби витаминларни, шунинг-
дек, организм учун қимматли бўлган 
калий, фосфор ва темир бирикмаларини 
олади. Шунинг учун буғдой нони юқори 
таъмга эга, яхши ҳазм бўлади, ҳеч қачон 
меъдага тегмайди. 

5 МИНГ ГЕКТАРДА ҲОСИЛДОРЛИК
81 ЦЕНТНЕРДАН ОШДИ
 Бугунги кунда, уруғчиликни ривожланти-

риш учун селекционер олимларимиз томонидан 
янада истиқболли, серҳосил маҳаллий навлар-
ни яратиш бўйича тизимли ишлар олиб борил-
моқда. 

Яқин йилларгача ғалла ҳосилдорлиги  40-50 
центнердан ошмасди. Соҳага илмий ёндашув 
асосида иш ташкил қилиниши, илм ва амали-
ётнинг уйғунлашгани туфайли қарийб 5 минг 
гектардан 40,5 минг тоннадан ортиқ ҳосил оли-
ниб, ҳосилдорлик 81,2 центнерни ташкил этди. 
Бундай юқори ҳосилдорликка эришаётган илғор 
фермер хўжаликлари ва кластек корхоналар 
сони йил сайин ортиб бормоқда. Масалан, 
Булунғур туманидаги “Сабриддин Голиб дала-
си” фермер хўжалиги 83,9 центнер, Жомбой 
туманидаги “Фарбома Селект” фермер хўжалиги 

89,2 центнердан, Иштихон туманидаги “Домла 
Аброрий” фермер хўжалиги 81,9 центнер ҳосил 
олди. Бундан ташқари, Нарпай, Пахтачи, Паст 
Дарғом, Пайариқ ва Самарқанд туманларидаги 
хўжаликлар ҳам ғалладан юқори ҳосилдорлик-
ка эришди. 

Умуман олганда, вилоятимиз бўйича 100 
дан ортиқ хўжаликда жорий йилда ҳосилдорлик 
81,2 центнерни ташкил этди. 

Суғориладиган майдондаги ғалла туп-
роқ, иқлим шароити ва ер ости сувлари 
юзага яқин жойлашганлигига қараб, 2-4 
марта суғорилади. Бир маротаба суғориш-
га 700-800 метр кубдан 1000-1200 куб 
метргача сув сарфланади.

Бу борадаги самарадорликни аввалги 
йилларда эришилган даромад билан таққосла-
сак, унинг натижаси яққол кўринади. Бугунги 
рақамларни 2010 йил билан солиштирадиган 
бўлсак, ўша пайтда 1 гектар ғалла майдонидан 
ўртача 1,4 миллион сўм даромад олинган бўл-
са, жорий йилда ғаллачиликка жами 937 838,6 
сўм маблағ сарфланиб, 1 143 706 миллион сўм 
даромад, 205 миллион 867 минг сўм соф фойда, 
ҳар гектар майдондан ўртача 7,4 миллион сўм 
даромад олинди. Яъни, 2010 йил билан со-
лиштирганда, даромад қарийб 5,5 баробарга 
ортди. Шунинг ўзи ғаллачиликдан олинаётган 
даромад ҳар йили ўртача 0,8 баробардан зиёд 
ошаётганини кўрсатади. 

Ғалланинг сомонидан ҳам саноат ва 
қишлоқ хўжалигида кенг фойдалани-
лади. Масалан, сомондан қоғоз, сават, 
турли ёзги бош кийимлари тайёрлаш 
мумкин. Қурилиш соҳасида ҳам ишлати-
лади. Чорва озуқаси сифатида эса дағал 
хашак ва сенаж олинади. 

ҒАЛЛАЧИЛИК МАЖБУРИЯТДАН 
ДАРОМАДЛИ СОҲАГА АЙЛАНМОҚДА
- Хўжалигимиз 2006 йилда ташкил этилган 

ва ҳозир тасарруфимизда 70 гектар ер майдони 
бор, - дейди Жомбой туманидаги “Фарбома Се-
лект” фермер хўжалиги иш юритувчиси Илҳом 
Тошқулов. – 2022 йил ҳосили учун 50 гектар 
майдонда ғалланинг “Жасмина” ва “Фарбома” 
каби нисбатан янги навларини парваришла-
дик ва яхши натижаларга эришдик. 50 гектар 
майдондан 446 тонна уруғлик ғалла етишти-
риб, ҳосилдорликни 89,2 центнерга етказдим. 
Етиштирилган ҳосилдан 223 тоннасини шартно-
ма асосида давлатга сотдик ва ўз ихтиёримизда 
яна 223 тонна дон қолди. Хўжалигимизда 25 
нафарга яқин доимий ишчи меҳнат қилади.   
156 тонна ғаллани уларга бўлиб бердик. Бу на-
тижага қандай эришдик? Хўжалигимиз ташкил 
этилгандан кейин бир неча йил хориждан кел-
тирилган навларни ҳам экдик, сўнгра Тошкент 
давлат аграр университети Самарқанд филиали 
олимлари билан ҳамкорликни йўлга қўйиб, 
селекция ишларини бошладик. Селекционер 
олим Ғулом Ғайбуллаев иқлим шароити, ерости 
сувларининг сатҳи, ёғингарчилик ва бошқа 
жиҳатларни ўрганиб, серҳосил “Жасмина” на-
вини яратди. Кейинги изланишлар натижасида 
истиқболли “Фарбома” нави яратилди. Давла-
тимиз раҳбарининг қарорлари асосида йилдан 
йилга ғаллачилик самарали тармоққа айланиб, 
хўжаликларнинг даромади ортиб бормоқда. Ху-
сусан, ғалла нархи эркин бозор томойилларига 
ўтди, хўжаликлар даромадини эркин тасарруф 
қила бошлади. Биргина хўжалигимиз мисолида 
оладиган бўлсам, бу йил ғаллачиликдан 1,6 
миллиард сўм даромад ва 800 миллион сўм соф 
фойда олдик. Ушбу маблағ ҳисобидан хўжали-
гимизда истиқболли тармоқларни кенгайтириш 
режалаштирилган ва иссиқхона фаолиятини 
йўлга қўймоқчимиз. Ҳозирда олимлар билан 
ҳамкорликда экспортбоп экинлар етиштириш, 
такрорий экиндан юқори ҳосил олиш, даромад-
ни янада ошириш борасида изланишлар олиб 
боряпмиз.  

Ўктам ХУДОЙБЕРДИЕВ. 

ДЕЌŠОН МЕЌНАТИДАН ЭЛ РИЗŠИ БУТУН, 
ХИРМОНЛАР БАЛАНД, ОМБОРЛАР ТЎЛА

Самарқанд шаҳрида жамо-
ат транспорти йўловчилари 
учун қулайлик яратиш мақ-
садида йўналишлардаги 288 
та автобусда электрон тўлов 
валидаторлари ўрнатилди. 
Шунингдек, 13 та трамвай 
вагонлари ҳам кўчма валида-
торлар билан таъминланди. 

"Автоматлаштирилган транспорт 
тўлов тизими оператори" МЧЖ билан 
ҳамкорликда ишга туширилган мазкур 
хизмат тури йўловчиларга қулайлик-
лар яратади. Валидаторлар ҳар бир 
автобуснинг кириш қисмидаги таянч 
тутқичларга ўрнатилди.

- Мазкур кўрилаётган чоралар 
Вазирлар Маҳкамасининг 2019 йил 25 
ноябрдаги "Умумий фойдаланиладиган 
транспортда йўловчи ташишда йўлкира 
ҳақини тўлашнинг автоматлаштирилган 
тизимини жорий этиш тўғрисида"ги 

қарори ижросини таъминлаш мақса-
дида амалга оширилмоқда, - дейди 
вилоят транспорт бошқармаси ахборот 
хизмати раҳбари Шерзод Халилов. – 
Ишга тушган тезкор тизим йўловчилар-
га ҳам, ҳайдовчиларга ҳам бир қатор 
қулайликлар яратмоқда. Эндиликда 
йўловчиларнинг тўловларни ортиқча 
чиқимларсиз амалга ошириши, ҳай-
довчиларнинг бекатларда кўп вақт 
ушланиб қолмасликлари таъминлана-
ди. Бекатларда йўлкирани нақд пулда 
амалга ошириш учун тўхтаб турган 
автобусларнинг бошқа транспортларга 
ҳалақит бериб, тирбандликни юзага 
келтиришининг олди олинади.   

Йўловчилар “АТТО” ягона транспорт 
картаси, “Humo”, “Uzkard” (янгиси), 
“Viza”, “Маstercаrd” карталари, шунинг-
дек, смартфонлар орқали “АТТО” ило-
васини юклаб олган ҳолда тўловларни 
амалга ошириши мумкин. Бир картадан 
биринчи ва иккинчи тўловни амалга 
ошириш вақти оралиғи, хавфсизлик 
нуқтаи назаридан 6 дақиқа қилиб 
белгиланди. 

Ягона транспорт карталарини 
Самарқанд шаҳрининг 8 та бекатида 
жойлашган шохобчаларда сотиш йўлга 
қўйилган. Жумладан, Темир йўл АББ 
ҳудудида, Беруний кўчасидаги “Темир 
йўл шифохонаси” бекатида, Буюк Ипак 

йўли кўчасидаги Марказий поликли-
ника рўпарасида, Даҳбет ва Рудакий 
кўчалари чорраҳасидаги 2 та бекатда, 
“Шодиёна” савдо мажмуасида, “Уни-
верситет хиёбони” (филология факуль-
тети) бекатида, шунингдек, вилоят 
транспорт бошқармасида 10 минг 
сўмдан харид қилишингиз мумкин. 

Эслатиб ўтамиз, йўловчилар бир 
неча йил илгари ҳам автобусларда 
“Tezkard” карталари орқали тўлов-
ларни амалга ошириб келишган. Икки 
йил давом этган пандемия сабабли бу 
хизмат ўз фаолиятини тўхтатган эди.   

Дилмурод ТЎХТАЕВ.

Энди йўлкирани “АТТО” 
орқали тўлашингиз мумкин

Тўловда қулай хизмат

Менинг Конституциям – менинг келажагим Президентимизнинг 2021 
йил 30 декабрдаги “Рес
публикада кўкаламзор
лаштириш ишларини 
жадаллаштириш, дарахт
лар муҳофазасини янада 
самарали ташкил этиш 
чоратадбирлари тўғри
сида”ги фармонига асосан, 
республикамизда “Яшил ма
кон” умуммиллий лойиҳаси 
эълон қилинганди. 

Ҳужжатга асосан, 2021 йил куз 
ва 2022 йил баҳор мавсумида ви-
лоятимиз ҳудудларида 16 миллион 
388 минг туп мевали ва манзарали 
дарахт кўчатлари экиш белгиланган. 
Шунингдек, вилоятнинг ҳар бир ту-
ман ва шаҳарларида “Яшил боғлар” 
ташкил этилиб, жами 84 гектар 
ҳудуд шундай боғларга айлантири-
лиши кўзда тутилган.  

Жорий йилда вилоятимизнинг  
Самарқанд, Каттақўрғон шаҳарлари 
ва туманларда 50,2 гектардан, Са-
марқанд шаҳри Қорасув массивида 
барпо этилаётган “Янги Ўзбекистон 
боғи” ҳисобидан 61,3 гектар  май-
донда яшил боғ ташкил этилмоқда. 

Ҳужжатда вилоятимиз ҳудуд-
ларида 64 гектар майдонда 19 та 
“Яшил жамоат парклари” барпо этиш 

белгиланган бўлса-да, ҳозиргача бу 
ишлар Самарқанд шаҳрида 23 гек-
тар, Пайариқ туманида 2 гектар кам 
бажарилмоқда.

Бу ҳақда вилоят Матбуот уйида 
вилоят экология ва атроф-муҳитни 
муҳофаза қилиш ва вилоят ўрмон 
хўжалиги бошқармалари масъулла-
ри иштирокида ўтказилган матбуот 
анжуманида маълум қилинди. 

Экилган кўчатларни жазира-
ма иссиқдан асраш, ниҳолларни 
суғориш масаласи қай йўсинда ҳал 
этилаётгани тўғрисида ҳам маълумот 
берилди. 

- 2022-2026 йилларда туман 
(шаҳар) ободонлаштириш бошқар-
малари тасарруфидаги кўкаламзор-
лаштириладиган ҳудудларда суғо-
риш тизимларини ва сув чиқариш 
қудуқларини ташкил этиш бўйича 
дастур ишлаб чиқилган, - дейди 
вилоят экология ва атроф-муҳитни 
муҳофаза қилиш бошқармаси ахбо-
рот хизмати раҳбари Ш.Искандаров. 
– Дастурга асосан, вилоятдаги 1105 
маҳаллада “Яшил макон” лойиҳаси 
доирасида дарахтларни самарали 
суғориш тизими ташкил этилиб, 

хатлов натижадорлиги таъминлана-
ди. Бунгача эса ободонлаштириш 
бошқармасининг ўндан ортиқ тех-
никаларини жалб этган ҳолда кечки 
пайтда дарахтларни суғориш ишлари 
олиб борилмоқда. 

Вилоятимизда 16 та кўча “На-
мунавий кўча” сифатида танлаб 
олиниб, кўчат экиш тадбирлари 
5 та туманда амалга оширилган. 
Жумладан, Булунғур  тумани Гул-
зор кўчасида  200 туп гилос, Жом-
бой тумани Узуновул кўчасида 190 
туп ўрик, Нарпай тумани Шодлик 
кўчасида 300 туп каталпа, Оқдарё 
тумани Амир Темур номли кўчада 
400 туп, Пайариқ тумани Зебинисо 
кўчасида 300 туп каштан дарахти 
кўчати экилган. Қолган туманларда 
кузги кўчат экиш мавсумида “На-
мунавий кўча”лар ташкиллаштири-
лади. 

Жорий йил куз фаслида вило-
ят бўйича 6,1 миллион туп дарахт 
кўчатини экиш режалаштирилган. 
Ҳозирда вилоятимиздаги кўчатчилик 
хўжаликларида 33 миллион тупдан 
ортиқ кўчат захираси мавжуд.  

Ў.ХУДОЙБЕРДИЕВ.

Амалдаги Конституциямизнинг 
93-моддаси 12-бандига мувофиқ, 
Ҳисоб палатаси раисини тайинлаш ва 
лавозимидан озод қилиш ваколати 
Президентга берилган. Олий Мажлис 
Сенати эса Ўзбекистон Республикаси 
Президентининг Ўзбекистон Республи-
каси Ҳисоб палатаси раисини тайин-
лаш ҳамда уни лавозимидан озод этиш 
тўғрисидаги фармонини тасдиқлайди, 
холос (Конституциянинг 80-модда-
си 6-банди). Бироқ Конституциянинг 
78-моддаси 17-бандида Ўзбекистон 
Республикаси Ҳисоб палатасининг 
ҳисоботини кўриб чиқиш Ўзбекистон 
Республикаси Олий Мажлиси Қонунчи-
лик палатаси ва Сенатининг биргалик-
даги ваколати эканлиги белгиланган. 
Яъни, Ҳисоб палатаси ўз фаолиятида 
бевосита Ўзбекистон Республикаси 
Президентига бўйсуниб, Президент ва 
Олий Мажлис палаталарига ҳисобдор 
бўлади. Хўш, ривожланган давлатлар-
да бу қандай?

Россия Федерациясида парламент-
нинг юқори палатаси, яъни Федерация 
Кенгаши Ҳисоб палатаси раисининг 
ўринбосарини ва палата таркибида-
ги аудиторларнинг ярмини лавозимга 
тайинлаш ва лавозимдан озод қилиш 
ҳуқуқига эга (Россия Федерацияси Конс-
титуциясининг 102-моддаси “и”-банди). 
Ўз навбатида, парламентнинг қуйи 
палатаси, яъни Давлат Думаси Ҳисоб 
палатаси раисини ва палата таркибида-
ги аудиторларнинг қолганини лавозимга 
тайинлаш ва лавозимдан озод қилиш 
ҳуқуқига эга (Россия Федерацияси Конс-
титуциясининг 103-моддаси “д”-банди).

Бельгия қироллиги Ҳисоб палатаси 
икки палатадан (француз ва нидер-

ланд тилли палата) иборат бўлиб, ҳар 
бир палатага бир нафардан Президент 
раҳбарлик қилади ва улар тўрт нафар 
аъзодан иборат. Ҳисоб палатасининг 
икки нафар Президентини ва уларнинг 
барча аъзоларини Бельгия вакиллик 
палатаси (Парламент икки палатадан 
иборат: Вакиллик палатаси ва Сенат) 
сайлайди (Бельгия қироллиги Консти-
туциясининг 180-моддаси). 

Польшада эса Республика Олий 
назорат палатаси раиси Сейм (парла-
мент, яъни Миллий ассамблея Сейм 
ва Сенатдан иборат) томонидан Сенат 
розилиги билан тайинланади (Поль-
ша Республикаси Конституциясининг 
205-моддаси). 

Бразилия Федератив Республика-
си Федерал ҳисоб суди тўққиз нафар 
министрдан иборат бўлиб, олти нафар 
министр Миллий Конгресс (парламент 
Федерал Сенат ва депутатлар палата-
сидан иборат) томонидан сайланади, 
шунингдек, уч нафар министр Сенат 
томонидан маъқуллангач, Президент 
томонидан тайинланади (Бразилия 
Федератив Республикаси Конститу-
циясининг 73-моддаси 2-параграфи). 
Федерал ҳисоб суди икки палатадан 
ташкил топган. Федерал ҳисоб суди 
Президенти ва Вице-президенти Феде-
рал ҳисоб суди томонидан министрлар 
орасидан бир йил муддатга сайланади.

МДҲ давлатларида бизникига ўхшаш 
тизим белгиланган. Хусусан, Қозоғистон 
Республикасида Олий аудиторлик пала-
таси раиси ва унинг икки нафар аъзоси 
Президент томонидан беш йил муддатга 
тайинланади ва лавозимидан озод эти-
лади (Қозоғистон Республикаси Конс-
титуциясининг 44-моддаси 7-банди). 

Парламентнинг (юқори палата – Сенат, 
қуйи палата – Мажлис) ҳар бир палата-
си мустақил равишда Олий аудиторлик 
палатасининг уч нафардан аъзосини 
беш йил муддатга лавозимга тайинлайди 
ва лавозимидан озод қилади (Қозоғис-
тон Республикаси Конституциясининг 
57-моддаси 1-банди).

Тожикистон Республикасида эса 
Ҳисоб палатаси раиси, унинг ўрин-
босари ва бош аудиторлар Тожикис-
тон Республикаси Президентининг 
тақдимномасига биноан Тожикистон 
Республикаси Мажлиси намояндагон 
(парламент, яъни мажлиси Оли икки 
Мажлисдан иборат: Мажлиси милли 
ва Мажлиси намояндагон) томонидан 
етти йил муддатга лавозимга тайин-
ланади ва лавозимидан озод этилади 
(“Тожикистон Республикасининг Ҳисоб 
палатаси тўғрисида”ги Қонунининг 11, 
13-моддалари). 

Айтиш жоизки, Асосий қонуни-
миздаги бу ислоҳот ҳокимиятларнинг 
бир-бирини тийиб туриш ва мувозанатда 
сақлаш механизмини янада кучайтириш-
га хизмат қилади ҳамда давлат бюджети 
шаклланиши ва ижросини таъминлашда 
парламент назоратининг конституция-
вий асосларини мустаҳкамлайди. 

Шоҳрух МАЖИДОВ, 
ҳуқуқшунос.

Халқаро амалиёт демократик ривожланган икки палатали давлатларнинг аксариятида Парла
мент Ҳисоб палатаси раҳбарияти, бошқарув ходимлари ва ҳатто аъзоларини (аудиторлар) сай
лаш ва та йинлашда бевосита ёки билвосита иштирок этишини кўрсатмоқда. Ислоҳ қилинаётган 
Конституция мизда айни амалиётни миллий бошқарув тизимимизга татбиқ этиш таклифи ҳам бор.

Давлат бюджети ижросида 
Парламент назорати 
кучайтирилади

Хотинқизларнинг ҳуқуқ ва манфаатларини 
таъминлаш, иқтисодий, ижтимоий ва сиёсий 
фаоллигини ошириш давлат сиёсатининг 
муҳим йўналиши сифатида белгиланган.

Шу боис 2018 йилдан оғир ижтимоий вазиятга тушиб 
қолган опа-сингилларимизни қўллаб-қувватлашнинг 
мутлақо янгича механизми ишлаб чиқилди. Жамиятимиз-
да “Aёллар дафтари” тушунчаси пайдо бўлди. Бугунги 
кунгача ушбу тизим орқали юз минглаб хотин-қизлар-
нинг турмуш шароити яхшиланди. Жумладан, 3276 на-
фар жомбойлик хотин-қиз “Aёллар дафтари”га кирити-
либ, 2208 нафарининг муаммоси бартараф этилди.

Хотин-қизларни рўйхатга олишда ижтимоий адолат 
таъминланди. Субсидия, имтиёзли кредитлар орқали 
уларнинг яшаш шароитларини яхшилаш асосий мақсад 
қилиб белгиланган.  Яқинда мазкур жараённи Журият, 
Саричашма, Эски Жомбой, Самарқанд маҳаллалари ми-

солида таҳлил қилдик.
Сурайё Aшурова “Aёллар дафтари”га киритилган 

хотин-қизлардан бири. Оилавий шароитини яхшилаш, 
ўзини ўзи банд қилиши учун 30 миллион сўм имтиёзли 
кредит ажратилган. Ушбу маблағ ҳисобидан 20 бош қўй 
олиб, парвариш қилмоқда.

Журият маҳалласида яшовчи Фарида Жониқулова эса 
13 миллион сўм имтиёзли кредит ҳисобига иккита тикув 
машинаси олиб, кичик цех ташкил қилган. Эътиборлиси, 
маҳалладаги 6 нафар ишсиз хотин-қизни ёнига олиб, 
ҳунар ўргатмоқда.

Самарқанд маҳалласида истиқомат қилувчи Зилола 
Солиева 10 миллион сўм эвазига паррандачилик, Зилола Ис-
ломова қўйчилик йўналишида тадбиркорлик бошлади. Эски 
Жомбой маҳалласида истиқомат қилувчи Оқила Aбдуқодиро-
вага эса 15 миллион сўмлик ошхона жиҳозлари ажратилди.

Ҳилола РАҲИМОВА,
Жомбой тумани ҳокимининг ўринбосари –

оила ва хотин-қизлар бўлими бошлиғи.

"Aёллар дафтари”: 
Жомбойда бу тизим қандай самара беряпти?

Кузда 6,1 миллион 
туп кўчат экилади

Барча юридик ва жисмоний шахслар, шу жумладан, чет эл инвесторлари диққатига!
Ўзбекистон Республикаси Президентининг 2022 йил 18 мартдаги “Иқтисодиётда давлат иштирокини янада қисқартириш ва хусусийлаштиришни жадаллаштиришга

оид қўшимча чора-тадбирлар тўғрисида”ги ПҚ-168-сон қарорига мувофиқ, давлат ва давлат иштирокидаги корхоналарнинг бўш турган кўчмас мулк объектлари
ҳамда улушлари “E-auksion” электрон савдо платформаси орқали сотилиши белгиланган давлат мулки объектлари бўйича

САВДОЛАР ЭЪЛОН ҚИЛИНАДИ

Аукционда қатнашиш тартиби тўғрисида:
Ушбу объектларни “E-IJRO AUKSION” ягона электрон 

савдо майдончаси орқали сотиб олиш Давлат активларини 
бошқариш агентлиги қошидаги “Электрон онлайн аукцион-
ларни ташкил этиш маркази” ДУКнинг “e-auksion.uz” сайт 
майдончасида ўтказилиши режалаштирилган. Савдоларда 
қатнашиш истагида бўлган жисмоний ва юридик шахслар 
хатлов ва баҳолаш ишлари якунлангандан кейин “e-auksion.
uz” сайтида қоидалар билан танишган ҳолда рўйхатдан 
ўтиб, савдо жараёнларида қатнашишлари мумкин.

Рўйхатдан ўтган жисмоний шахслар давлат хизматлари 
маркази ёки мажбурий ижро бюросидан электрон рақамли 
имзо сертификатларини олиши мумкин, юридик шахслар эса 
мажбурий ижро бюросидан бериладиган электрон рақамли 
имзо сертификатларини олишлари талаб этилади. 

Аукционда қатнашиш учун ариза бериш:
Рўйхатдан ўтган ва электрон рақамли имзога эга бўлган 

жисмоний ва юридик шахслар “e-auksion.uz” сайтида яра-
тилган “Шахсий кабинет”лари орқали кириб ўтказиладиган 
аукционлар рўйхатидан ўзига керакли объектни танлаши 
ва у ҳақида тегишли маълумотга эга бўлишлари мумкин. 
Аукцион савдосига қўйилган ҳар бир мол-мулкка тизим 

ўзига хос такрорланмайдиган ЛОТ рақами беради.
Аукцион савдосида қатнашмоқчи бўлган жисмоний ва 

юридик шахслар бино ҳақидаги маълумотларга эга бўлиб, 
шу ерда кўрсатилган банк реквизитларига кўрсатилган 
закалат маблағини тўлаган (тўлов ҳужжатида аукциондаги 
ЛОТ рақами кўрсатилиши керак) ҳолда аукцион савдосида 
қатнашиш учун электрон тарзда ариза беришлари лозим.

Электрон тарзда ариза бериш жараёнида иштирокчи 
томонидан электрон рақамли имзо билан имзолаган ҳол-
да ариза юборилади. Ариза электрон тарзда юборилгач, 
иштирокчининг “Шахсий кабинети”га ариза қабул қилин-
ганлиги ёки қайтарилганлиги тўғрисида жавоб хабари 
келади. Аукцион савдосида қатнашиш учун ариза бериш 
сайтда кўрсатилган муддатда тўхтатилади.

Аукцион жараёни:
Иштирокчилар томонидан савдода қатнашиш учун ари-

за берилгандан сўнг, савдо бошланадиган кунда (вақтда) 
иштирокчилар “e-auksion.uz” сайтида махсус логин ва па-
ролларини терган ҳолда “Шахсий кабинет"га кирилади 
ва “Кабинет”га ўтилгандан сўнг “Менинг аукционларим” 
бўлимидан қатнашмоқчи бўлган аукцион танланади.

Шунда дастур томонидан “Иштирок этишни тасдиқлаш” 

сўралади, иштирок этиш тасдиқлангандан сўнг савдо жа-
раёнида иштирок этиш мумкин бўлади (аукцион савдо 
ўтказиш куни соат 9:00 да бошланади).

Аукционда қатнашувчиларга дастур томонидан алоҳида 
тартиб рақам берилади. 

Аукционнинг бошланиши иштирокчилардан ЛОТни бош-
ланғич нархдан битта қадамга оширилган нархда сотиб 
олиш бўйича таклифни тасдиқлашни сўрашдан бошлана-
ди. Агар, таклиф берилгандан кейин 10 дақиқа давомида 
аукцион иштирокчиларидан бири белгиланган кадамга 
оширилган ЛОТ нархини тасдиқласа, ке йинги таклифни 
тасдиқлаш учун вақт яна 10 дақиқага узайтирилади. 

Агар, тасдиқланган охирги таклифдан сўнг 10 дақиқа 
давомида кейинги оширил ган ЛОТ нархи бўйича таклиф 
аукцион иштирокчиларининг бирортаси томонидан тас-
диқланмаса, савдо аукцион натижалари ҳақидаги баённо-
мани автоматик тарзда шакллантирган ҳолда якунланади. 
ЛОТ нархи бўйича таклифни охирги тасдиқлаган иштирокчи 
аукцион ғолиби деб топилади. Шундан сўнг иштирокчига 
ғолиблик баённомаси топширилади ёки иштирокчи билан 
келишган ҳолда почта жўнатмаси орқали юборилади. 

Савдолар натижалари бўйича ғолиблик баённомаси Дав-

лат активларини бошқариш агентлиги Самарқанд вилояти 
ҳудудий бошқармасига тақдим этилган санадан бошлаб 10 
кундан кечикмай олди-сотди шартномаси тузилади.

Аукционда иштирок этгандан сўнг ғолиб бўлмаган ишти-
рокчиларга закалат пулларини қайтариш иштирокчиларнинг 
электрон тарзда берган аризаларига асосан кўрсатилган 
ҳисоб рақамга қайтариб берилади ёки кейинги савдоларда 
қатнашиш учун ўтказилиши мумкин.

Қўшимча маълумотларни олиш учун манзил:
Самарқанд шаҳри Камол

Отатурк кўчаси, 21-уй. Давлат активларини бошқариш 
агентлиги Самарқанд вилояти ҳудудий бошқармаси

давлат активларини сотишга тайёрлаш ва сотиш
ишларини мувофиқлаштириш бўлими.

Маълумот учун телефонлар:
66-233-73-54, 91-537-32-12

Факс: 66-233-73-54
“Facebook”даги расмий саҳифа:

Sam Dav Aktiv
Веб-саҳифа: privatization.davaktiv.uz
Интернет тармоғидаги веб-сайт:

samarqand@davaktiv.uz

Т/р Объект номи Балансда сақловчи ташкилот номи Жойлашган ман-
зили

Умумий ер 
майдони (га.)

Бино ва иншоотларнинг умумий 
эгаллаган майдони (кв.м.)

Савдоларга чиқарилган 
бошланғич нархи (сўм) Савдо санаси Ариза беришнинг 

охирги муддати

1 Бўш турган почта алоқа 
бўлими биноси

Бўш турган объектлардан самарали фойдаланишни 
ташкил этиш маркази вилоят ҳудудий бошқармаси

Пайариқ тумани
"Фидокор" МФЙ 0.008268 36.0  42 544 310 25.08.2022 й. 25.08.2022 й.

2 Бўш турган почта алоқа 
бўлими биноси

Бўш турган объектлардан самарали фойдаланишни 
ташкил этиш маркази вилоят ҳудудий бошқармаси

Тойлоқ тумани
 "Галаботир" МФЙ 0.011 110.3  75 758 000 25.08.2022 й. 25.08.2022 й.

ДАЪВОЛАР БЎЛСА…
Оқдарё туманидаги «FARRUX G‘IYOS 

SAVDO» масъулияти чекланган жамияти 
(СТИР: 303245641) ўз устав фондини 8 
000 000 (саккиз миллион) сўмдан 500 000 
(беш юз минг) сўмга камайтирмоқда. Шу 
муносабат билан унга билдириладиган 
барча даъволар газетада эълон чоп этил-
гач, бир ой давомида қабул қилинади.

Манзил: Оқдарё туман “Прим-
кент” МФЙ, Пониқи қишлоғи.

* * *
Самарқанд шаҳрида хусусий амалиёт 

билан шуғулланувчи нотариус Исмои-
лова Шаҳло Баҳриллоевна нотариал 
идорасида марҳум Сайдалиев Дилшод 
Исмоиловичга (2021 йил 17 декаб рда 
вафот этган) тегишли мол-мулк учун 
мерос иши очилмоқда. Шу муносабат би-
лан меросхўрларнинг Исмоилова Шаҳло 
Баҳриллоевна нотариал идорасига му-
рожаат этишларини сўраймиз.

Манзил: Самарқанд шаҳри Абду-
раҳмон Жомий кўчаси, 17-уй.

* * *
Самарқанд шаҳрида хусусий амалиёт 

билан шуғулланувчи нотариус Алиева Лола 
Заировна нотариал идорасида марҳум Та-
шева Рахима Ишмурадовнага (2021 йил 19 
августда вафот этган) тегишли мол-мулк 
учун мерос иши очилмоқда. Шу муноса-

бат билан меросхўрларнинг Алиева Лола 
Заировна нотариал идорасига мурожаат 
этишларини сўраймиз.

Манзил: Самарқанд шаҳри Мирзо 
Улуғбек кўчаси, 80-уй.

* * *
Самарқанд шаҳрида хусусий амали-

ёт билан шуғулланувчи нотариус Қур-
бонов Рустам Раҳимқулович нотариал 
идорасида марҳум Халилов Азимджон 
Иркиновичга (2017 йил 10 октябрда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Қурбонов Рус-
там Раҳимқулович нотариал идорасига 
мурожаат этишларини сўраймиз.

Манзил: Самарқанд шаҳри Буюк 
Ипак йўли кўчаси, 41/100-уй.

* * *
Самарқанд шаҳрида хусусий амалиёт 

билан шуғулланувчи нотариус Алиева 
Лола Заировна нотариал идорасида 
марҳум Гафуров Зайниддинга (2003 йил 
5 июлда вафот этган) тегишли мол-мулк 
учун мерос иши очилмоқда. Шу муноса-
бат билан меросхўрларнинг Алиева Лола 
Заировна нотариал идорасига мурожаат 
этишларини сўраймиз.

Манзил: Самарқанд шаҳри Мирзо 
Улуғбек кўчаси, 80-уй. 

* * *

Самарқанд шаҳрида хусусий амалиёт 
билан шуғулланувчи нотариус Норқулов 
Алишер Тошболтаевич нотариал идо-
расида марҳум Нишанов Нодир Ниша-
новичга (2020 йил 15 октябрда вафот 
этган) тегишли мол-мулк учун мерос 
иши очилмоқда. Шу муносабат билан ме-
росхўрларнинг Норқулов Алишер Тош-
болтаевич нотариал идорасига мурожаат 
этишларини сўраймиз.

Манзил: Самарқанд шаҳри Абу 
Райҳон Беруний кўчаси, 12-уй.

* * *
Самарқанд шаҳрида хусусий амалиёт 

билан шуғулланувчи нотариус Бахрамо-
ва Феруза Заи ровна нотариал идорасида 
марҳум Давронова Гулчехрага (2021 йил 
31 мартда вафот этган) тегишли мол-мулк 
учун мерос иши очилмоқда. Шу муносабат 
билан меросхўрларнинг Бахрамова Феруза 
Заировна нотариал идорасига мурожаат 
этишларини сўраймиз.

Манзил: Самарқанд шаҳри Амир 
Темур кўчаси, 108-уй.

* * *
Самарқанд шаҳрида хусусий амалиёт 

билан шуғулланувчи нотариус Алиева 
Лола Заировна нотариал идорасида 
марҳум Абдуллаев Джамшед Увайдо-
вичга (2021 йил 4 январда вафот эт-
ган) тегишли мол-мулк учун мерос иши 

очилмоқда. Шу муносабат билан мерос-
хўрларнинг Алиева Лола Заировна но-
тариал идорасига мурожаат этишларини 
сўраймиз.

Манзил: Самарқанд шаҳри Мирзо 
Улуғбек кўчаси, 80-уй. 

* * *
БЕКОР ҚИЛИНАДИ

Сиёб педагогика коллежидан 2010 
йилда Сайитқулова Рушана Нуралиевна 
номига берилган К № 1682797 рақам-
ли диплом йўқолганлиги сабабли бекор 
қилинади.

* * *
Самарқанд қишлоқ хўжлик институти 

қошидаги 1-сон академик лицейидан 2013 
йилда Мусурмонов Бобобек Холмурото-
вич номига берилган рўйхат рақами 60, 
L № 173553 рақамли дипломнинг иловаси 
йўқолганлиги сабабли бекор қилинади.

* * *
Самарқанд вилоят ҳуқуқшунослик 

коллежидан 2020 йилда Амиров Жав-
лонбек Қаҳрамон ўғли номига берилган 
рўйхат рақами 516, К № 5966283 рақам-
ли диплом ва унинг иловаси йўқолган-
лиги сабабли бекор қилинади.

* * *
Тойлоқ туманидаги 60-сонли умумий 

ўрта таълим мактабидан 2020 йилда 
Умархонова Муборакхон Ҳасанхон қизи 

номига берилган UМ № 0540550 рақамли 
умумий ўрта таълим тўғрисидаги аттестат 
йўқолганлиги сабабли бекор қилинади.

* * *
Ургут туманидаги 114-умумий ўрта 

таълим мактабидан 2002 йилда Тохи-
ров Хуршид Абдурахмонович номига бе-
рилган U № 0788757 рақамли аттестат 
йўқолганлиги сабабли бекор қилинади.

* * *
Иштихон тиббиёт билим юртидан 

1996 йилда Сатторов Акром Улмасович 
номига берилган рўйхат рақами 160, № 
165441 рақамли диплом йўқолганлиги 
сабабли бекор қилинади.

* * *
Паст Дарғом туманидаги "SOXILOBOD 

YONG'OQZORI" фермер хўжалигининг 
(СТИР: 305826351) думалоқ муҳри ва 
бурчак тамғаси йўқолганлиги сабабли 
бекор қилинади.

* * *
ТОПГАНГА МУКОФОТ!

Самарқанд вилоят ички ишлар бош-
қармасидан 2017 йилда Хайдаров Дил-
шод Номозовичга берилган пенсия гу-
воҳномаси Паст Дарғом тумани ҳудудида 
тушириб қолдирилган. Ушбу ҳужжатни 
топганлардан мукофот эвазига қайта-
ришларини сўраймиз.

Телефон: +99899-776-59-75.

Самарқанд давлат тиббиёт уни-
верситети ректорати ва касаба уюш-
ма қўмитаси университет дипломдан 
кейинги таълим факультети стома-
тология кафедраси доценти Нодира 
Шарипова ва университет тиббий 
биология кафедраси ассистенти Фо-
тима Шариповага онаси

Шукуржон АБДУЛЛАЕВАнинг
вафоти муносабати билан ҳамдард-
лик билдиради.

"Зарафшон" ва "Самаркандский 
вестник" газеталари таҳририяти жа-
моаси таҳририят мухбири Сулаймон 
Мардиевга онаси

Каромат МАРДИЕВАнинг
вафоти муносабати билан таъзия 
изҳор этади.

Самарқанд давлат тиббиёт уни-
верситети ректорати ва касаба 
уюшма қўмитаси ҳамда университет 
ихтисослашган болалар хирургик 
клиникаси жамоаси университет 
1-болалар хирургияси кафедраси 
мудири Шуҳрат Юсуповга онаси

Саноат ЮСУПОВАнинг
вафоти муносабати билан ҳамдард-
лик билдиради.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 434 nusxada chop etildi. Buyurtma 484. Hajmi 2 bosma taboq, bichimi A-2

4 ABITURIYENT SIRTQI, KUNDUZGI, KECHKI VA MASOFAVIY 
TA’LIMNI TANLASHI MUMKIN

2022-yil 28-iyul, payshanba, 
86 (23.653)-son

Ургут туманининг Мингтепа махалласи-
даги  “Zuhriddin Golden” МЧЖда 70 нафарга 
яқин ишчи-хизматчи меҳнат қилмоқда. Бу 
ерда йилига 3 минг тоннагача майиз қайта 
ишланиб, экспортга  чиқарилади.

- Корхонамиз томонидан ўтган  йил 5 
миллион долларлик маҳсулот Қозоғистон 
ва Россияга экспорт қилинди, - дейди  
Zuhriddin Golden” МЧЖ раҳбари Неъматжон 

Амонов. - Яқинда ҳамкорларимиз  билан 
келишиб Қозоғистонда кичик савдо мар-
кази очдик. У ерда нафақат майиз, балки 
мевалар сотуви ҳам йўлга қўйилган бўлиб, 
жорий йилнинг ўтган даврида 130 минг 
долларлик маҳсулот сотилди. Йил охирига-
ча 15 миллиард сўмлик экспортни режа-
лаштирганмиз.

Ф.РЎЗИБОЕВ.

Ургутдаги корхона Қозоғистонда 
савдо маркази очди

(Davomi. Boshlanishi 1-sahifada).

Buning uchun test sinovlari o‘tkazi-
ladigan joylar O‘zbekiston Respublikasi 
Axborot texnologiyalari va kommunikat-
siyalarini rivojlantirish vazirligi tomonidan 
shaxsni identifikatsiyalash vositalari 
(videofiksatsiya va barmoq izlarini tek-
shiruvchi vositalar) videokuzatuv, mobil 
aloqa to‘lqinini to‘suvchi qurilmalar bilan 
ta’minlanishi hamda vazirlik test sinovlari 
jarayoni bo‘yicha video yozuvlarini test 
sinovlari o‘tkazilgan kunning ertasiga 
Davlat test markaziga topshirishi yuk-
latilgan. Ushbu talablar bilan birgalikda 
shaffoflikni ta’minlash maqsadida har 
bir guruh uchun videokuzatuv, onlayn 
translyatsiya uchun qo‘shimcha videoku-
zatuv kameralari hamda 360°da tasvirga 
oladigan kameralar o‘rnatiladi.

- O‘tgan yili Samarqandda qancha abituri-
yent birovning o‘rniga kirishga uringandi? Bu 
yil o‘ringa o‘rin kirishga uringanlar qanday 
aniqlanadi?

- O‘tgan o‘quv yili uchun test sinovlari jaray-
onida boshqa abituriyentning o‘rniga kirishga 
urinish holatlari 5 marotaba sodir etilgan. Abituri-
yentlar to‘liq shaxsni identifikatsiyalash vositalari 
orqali o‘tkazilib, mabodo shaxsi tasdiqlanmasa, 
pasport stoli mas’ul xodimlari tomonidan barmoq 
izlari orqali shaxsiga aniqlik kiritilishi ta’minlanadi.

- Hozirgi texnika taraqqiyoti avj olgan 
paytda abituriyentlar ko‘z ilg‘amas chip va 
shunga o‘xshash vositalar bilan test si-
novlariga kirishga urinishi holatlari kuzatilm-
oqda. Tekshiruv jarayonida bunday buyumlar 
qanday aniqlanadi?

- Test sinovlari o‘tkaziladigan hududga kirish-
da abituriyentlar shaxsni identifikatsiyalash yo‘la-
gigacha bo‘lgan oraliqda, maxsus kabinalarda IIB 
hamda Milliy gvardiya xodimlari tomonidan tele-
fon, chip va shunga o‘xshash qurilmalarni o‘zlari 
bilan olib kelganligi tekshiriladi. Mabodo tek-
shirish jarayonida ham aniqlanmasa, test sinovlari 
paytida DTM vakillari tomonidan maxsus dasturlar 
yordamida chip qurilmalari mavjudligi tekshiriladi 
hamda nazoratchilar tomonidan abituriyentning 
shubhali harakatlari kuzatilganda, maxsus xonada 
IIB tergov guruhi mas’uli tomonidan tekshiruvdan 
o‘tkaziladi.

- O‘tgan yili o‘zini nogiron deb ko‘rsatgan 
ba’zi sog‘lom talabalar imtiyoz orqali o‘qishga 
kirishga uringandi. Ayting-chi, o‘sha qallob 
abituriyentlarning taqdiri nima bo‘ldi?

- Nogironligi bo‘lgan abituriyentlarning 
nogironlik bo‘yicha ma’lumotlari Respublika 
tibbiy-ijtimoiy ekspertiza inspeksiyasining bazasi 
– “TMEK” dasturidan real vaqt rejimida olinadi. 
Lekin nogironligi bo‘lgan ayrim abituriyentlarning 
ma’lumotlari “TMEK” dasturidan real vaqt rejimida 
kelmayotgani sababli my.dtm.uz saytida nogironlik 
bo‘yicha imtiyoz ma’lumotlarini kiritish imkoniyati 

yaratilgan.
O‘tgan yilgi onlayn ro‘yxatdan o‘tishda o‘zini 

nogiron deb ko‘rsatib, imtiyoz asosida o‘qishga 
tavsiya qilingan holatlar ham bo‘ldi. Samarqa-
nd viloyatida 20 nafar nogironligi bo‘lmagan 
shaxslarning ma’lumotlari bazada nogiron deb 
ko‘rsatilishi kuzatilgan. Bu haqda viloyat tibbiy-ij-
timoiy ekspertiza inspeksiyasiga yozma murojaat 
qilingan. Talabalikka tavsiya etilgan abituriyentlar 
hujjatni taqdim qila olmaganligi sababli o‘qishdan 
chetlashtirilgan.

- Test sinoviga abituriyentlar o‘zlari bilan 
qanday hujjatlarni olib kelishi kerak?

- Vazirlar Mahkamasining 2018-yil 3-apreldagi 
261-son qarori bilan tasdiqlangan “O‘zbekiston 
Respublikasi oliy ta’lim muassasalarining baka-
lavriatiga o‘qishga qabul qilish uchun kirish test 
sinovlarini o‘tkazish tartibi to‘g‘risida”gi Nizom-
da abituriyent test sinovlari o‘tkaziladigan kuni 
tegishli hududga test boshlanishidan bir soat 
oldin faqat abituriyent ruxsatnomasi va pasporti 
(u bo‘lmagan holda, shaxsni tasdiqlovchi boshqa 
hujjat) bilan yetib kelishi belgilab qo‘yilgan. 

- Abituriyentlarga ro‘yxatdan o‘tishda 
tanlov ustuvorligini belgilashga imkon ber-
ilmoqda, ya’ni abituriyent “Davlat granti” 
yoki “Davlat granti va to‘lov-kontrakt” de-
gan ustundan birini tanlashi kerak. Tanlov 
ustuvorligi o‘tgan yili joriy etilgan bo‘lib, 
ba’zi abituriyentlar tushunmasdan belgilagan 
holatlar ham kuzatilgandi. Shu haqda batafsil 
tushuntirsangiz.

- Abituriyentlarga onlayn ro‘yxatdan o‘tish va-
qtida 5 tagacha ta’lim yo‘nalishi bilan birga tanlov 
ustuvorligini ham tanlash imkoniyati yaratilgan. 
Bunda abituriyent ustuvorlik sifatida:

Davlat grantini tanlasa, tanlagan barcha ta’lim 
yo‘nalishlarida dastlab davlat granti asosida, 
so‘ngra to‘lov-kontrakt asosida;

Davlat granti va to‘lov-kontraktni tanlasa, har 
bir ta’lim yo‘nalishida davlat granti va to‘lov-kon-
trakt asosida ketma-ket tanlovda ishtirok etadi.

Bunda tanlov abituriyent tanlagan ta’lim 
yo‘nalishlarining qat’iy ketma-ketligi bo‘yicha u 
tanlagan ustuvorlik (“Davlat granti” yoki “Dav-
lat granti va to‘lov-kontrakt”) asosida amalga 
oshiriladi.

Shuning uchun abituriyentlardan 
ustuvorlikni belgilashda e’tiborli bo‘lishla-
rini so‘raymiz.

- Bu yil abituriyentlar beshta oliy 
ta’lim muassasasini belgilayotganida 
kunduzgi, sirtqi, kechki va masofaviy 
ta’lim shakllarini aralash belgilashi 
mumkinmi?

- Joriy yilgi test sinovlarida ham 
beshtagacha ta’lim yo‘nalishini tanlash 
imkoniyati mavjud. Beshta yo‘nalish 
degani, beshta oliy ta’lim muassasasi 
degani emas. Ya’ni, abituriyent beshta 
universitet yoki institutni tanlashi shart 
emas. Bitta OTMning beshta yo‘nalishini 
tanlashi ham mumkin. Beshta yo‘nalish 
tanlayotganda eng asosiy bitta shart bor: 
mutaxassislik blokidagi fanlar ketma-ket-
ligi mos kelishi kerak. 

Fanlar ketma-ketligi mos bo‘lsin 
deganda, 3,1 va 2,1 ball beriladigan ikkita 

fan to‘g‘ri ketma-ketlikda joylashishi kerak.
Joriy yildan ta’lim shakli bir xil bo‘lishi shart 

emas. Ya’ni, endi abituriyent bir paytning o‘zi-
da sirtqi, kunduzgi, kechki va masofaviy ta’limni 
tanlashi mumkin.

- Imtiyozga ega bo‘lgan abituriyentlar tan-
lagan beshta yo‘nalishning barchasiga imtiyoz 
asosida o‘qishga qabul qilinadimi?

- Bugungi kunda ko‘pchilik tomonidan shu 
savol berilmoqda. Ma’lumki, ayrim toifa abituri-
yentlar uchun umumiy kvotadan tashqari alohida 
kvotaga tanlov bo‘ladi. Masalan, harbiy tavsiyano-
ma olganlar, harbiylar, IIV, Milliy gvardiya, bojxona 
tizimi xodimlarining farzandlari, tavsiyanoma olgan 
ehtiyojmand xotin-qizlar, so‘xlik abituriyentlar, 
nogironligi bor yoki Mehribonlik uyi tarbiyalanu-
vchilari va hokazo. 

Davlat komissiyasining 1-son bayoni bilan 
OTMga o‘qishga kirish uchun qo‘shimcha qabul 
parametrlari ajratiladigan imtiyozga ega bo‘lgan 
abituriyentlar imtiyoz doirasida faqat o‘zlari tan-
lagan birinchi bakalavriat ta’lim yo‘nalishi bo‘yicha 
tanlovda ishtirok etishi belgilandi. Faqat nogi-
ronligi bo‘lgan shaxslar va ota-ona qaramog‘isiz 
qolgan bolalar uchun beriladigan imtiyoz bundan 
mustasno. Ya’ni, mazkur imtiyozlar beshta ta’lim 
yo‘nalishi uchun ham o‘rinli.

- Chet tilidan kasbiy (ijodiy) imtihon topshi-
rayotgan abituriyentlar ham ochiq stadionlar-
da imtihon topshiradimi?

- Yo‘q, chet tilidan kasbiy (ijodiy) imtihon 
topshirayotgan abituriyentlar uchun imtihonlar 
yopiq binoda, ya’ni auditoriyalarda o‘tkaziladi. 
Buning albatta, o‘ziga xos jihatlari mavjud. Chet 
tilidan ijodiy imtihonlar to‘rt qism – “Tinglab 
tushunish”, “O‘qish”, “Yozish” va “Gapirish” 
ko‘nikmalari bo‘yicha o‘tkaziladi. Ochiq may-
donlarda ovoz tarqoqligi, shovqin kabi noqu-
layliklar kelib chiqishi sababli imtihonlar yopiq 
binolarda tashkil etiladi. 

Xurshida ERNAZAROVA 
suhbatlashdi.

Universitetning bakalavriat 
kechki ta’lim shakli bo‘yicha 
filologiya va tillarni o‘qitish: 
o‘zbek tili, rus tili, tojik tili 
yo‘nalishlari, shuningdek, 
agrobiznes va investision 
faoliyat, yurisprudensiya 
(faoliyat turlari bo‘yicha), 
biologiya (turlari bo‘yicha), 
geografiya yo‘nalishlari 
ochildi va ularning har biriga 
25 nafardan talaba o‘qishga 
qabul qilinadi.

Bakalavriatning sirtqi 
ta’lim shakli bo‘yicha filologi-
ya va tillarni o‘qitish: rus 
tili va tojik tili yo‘nalishlari, 
shuning dek, raqamli iqtisodi-
yot (tarmoqlar va sohalar 
bo‘yicha), yurisprudensiya 
(faoliyat turlari bo‘yicha) 
yo‘nalishlari tashkil etildi.

Yangi o‘quv yilidan 
universitet qoshida Agrobio-
texnologiyalar va oziq-ovqat 
xavfsizligi instituti,  Mu-
handislik fizikasi instituti ham-
da Urgut filiali ochilmoqda.

Agrobiotexnologiyalar va 
oziq-ovqat xavfsizligi instituti 
bakalavriat kunduzgi ta’lim 
shaklida ushbu sohaga 
oid universitetdagi mavjud 
yo‘nalishlar bilan birga qish-
loq xo‘jaligi ekinlari selek-
siyasi va urug‘chiligi (ekin 
turlari bo‘yicha), zooinjener-
iya: baliqchilik yo‘nalishlari 
ochildi. 

Bakalavriatning sirtqi 
ta’lim shaklida esa zooin-
jeneriya: baliqchilik; meva va 
uzumchilik; savzavotchilik, 
polizchilik va kartoshkachilik; 

issiqxona xo‘jaligini tashkil 
etish va yuritish yo‘nalishlari 
tashkil etildi.

Universitetning Urgut 
filialida bakalavriatning kun-
duzgi ta’lim shaklida makta-
bgacha ta’lim, boshlang‘ich 
ta’lim, matematika va 
informatika, kimyo, biologi-
ya, o‘zbek tili va adabiyoti, 
o‘zga tilli guruhlarda rus tili, 
xorijiy til va adabiyoti: ingliz 
tili, buxgalteriya hisoboti va 
audit, bank ishi va audit, bi-
znesni boshqarish (tarmoqlar 
bo‘yicha), axborot tizimlari va 
texnologiyalar (tarmoqlar va 
sohalar bo‘yicha) yo‘nalish lari 
ochildi.

Rahmatilla MIRZAYEV,
SamDU qabul komissiyasi 

mas’ul kotibi.

Sharof Rashidov nomidagi Samarqand davlat universitetida 2022-2023 o‘quv 
yilidan bakalavriat kunduzgi ta’lim shaklida falsafa (yo‘nalishlar bo‘yicha), 
raqamli iqtisodiyot (tarmoqlar va sohalar bo‘yicha), bank ishi va auditi, inson 
resurslarini boshqarish, agrobiznes va investitsion faoliyat, sun’iy intellekt 
yo‘nalishlari ochiladi.

Yangi o‘quv yilidan yangi 
yo‘nalishlar ochiladi

Testda shaffoflik 
qanday ta’minlanadi?

Дарҳақиқат, давлатимиз раҳбари томонидан 
аждодларимиз бой мероси ўрганилиб, халққа 
етказилаётгани савоб иш. Чунки биз ота-бо-
боларимизнинг ибратли ишларидан қанчалик 
хабардор бўлсак,  ҳаётда уларга шунчалик му-
носиб бўлишга интиламиз. Бинобарин, жадид-
лар энг оғир шароитда ҳам халқ манфаатини ўз 
манфаатидан устун қўйган. Элни маърифатли, 
илмли қилишга интилган. Шу орқали ҳақиқий 
эркинликка эришиш мумкин деб ҳисоблаш-
ган. Шу сабабли уларнинг аксарияти ва бошқа 
зиёлилар ҳам 1937 йилги қатағонда миллатчи, 
давлат душмани сифатида қораланган. Нега-
ки, ўша даврдаги ҳукумат жойлардаги миллий 
ҳаракатлар, миллат зиёлиларининг бундай 
ҳаракатини истамаган.

“Зарафшон” ва “Самаркандский вестник” 
газеталарида Саид Ризо Ализоданинг турмадаги 
машаққатли ҳаёти ва ўлими ҳақида Россиядаги 
архивлардан олиб келган янги ҳужжатларим 
асосида мақолалар эълон қилинди. Тўғриси, 

ушбу мақолалардан кейин жуда кўп қўнғи-
роқлар бўлди, мактублар олдим. Жадидлар 
ҳақида маълумотга эга бўлган олимлар ижобий 
фикрлар билдиришди.

Cаидризо Ализоданинг 1945 йил 24 де-
кабрда турмада вафот этганлиги ҳақидаги 
хабарни суюкли турмуш ўртоғи Мўмина бу-
вим, ўғиллари Тағи Ризаевич, қизлари Ҳадича 
ва Саида Шарофат аммаларим қандай кутиб 
олганини тасаввур қилинг. Шунинг учун ҳам 
уларнинг илтимосига кўра, бобомнинг хоки-
ни Владимир турмаси ёнидаги қабристондан 
Самарқанддаги Панжоб қабристонига келтир-
дим. Надоматлар бўлсинким, юқорида номла-
ри келтирилган қариндошларим бу кунларни 
кўра олмадилар.

Албатта, қатағон даврининг  шафқатсиз 
бўлгани бор гап. НКВД хоҳлаган одами ҳақида 
одамлардан хоҳлаган туҳматини ёздириб ола-
верган. Шунинг учун дастлабки терговда бо-
бомиз ҳақида ноўрин сўзларни ёзиб берганлар 

ишини Худога солганмиз. Дарвоқе, суд жараё-
нида ҳам бу ҳолатлар тасдиғини топмаган. Энг 
ёмони, НКВД кичик лейтенанти Круглов деган 

шахснинг хавотири ва нуқтаи назари билан 
судда оқланган бобомиз урушнинг охирги куни-
гача “ҳар эҳтимолга қарши” турмада сақланган.  
Ўпкадаги узоқ шамоллаш жараёни туфайли Ик-
кинчи жаҳон уруши тугаганда вафот этган.  Уни 
1945 йил 25 декабрь куни эрталаб соат бешда  
икки нафар сержант ёрдамида дафн этишгани 
тўғрисида акт ҳам бор.

Бобом турмада туриб, ўша давр давлатининг 
деярли барча раҳбарларига, хусусан, И.Сталин, 
В.Молотов, Г.Берияга ўзининг ноҳақ қамал-
ганини исботловчи кўплаб мактублар ёзган. 
Афсуски, бу хатлар турма эшигидан ташқари-
га чиқмаган. Владимир турмасида врач бўлиб 
ишлаган шахс билан суҳбатда бўлганимда у 
1944-1945 йилларда маҳбус бобомга нисбатан 
муносабат ўзгарганини, унга турма ичида бема-
лол ва бошқаларга қараганда кўпроқ айланиш-
га рухсат берилганини, ўзи эса бобомдан тил 
ўрганганини айтиб берганди. Врачнинг таъкид-
лашича, НКВД бобом Афғонистон  ва Ҳиндистон 
элчилари билан совет давлати манфаати учун, 
аниқроғи, инглизларга қарши музокаралар 
олиб борганини аниқлаган. Дарвоқе, инглиз 
разведкачиси ўша даврда бобомнинг боши учун 
катта пул ҳам тиккан. Чунки у Туркистоннинг 

инглиз империясига бўйсунишини истамаган. 
Бу ҳолат аниқлангач, менимча, бобомга нисба-
тан қаттиқ назорат юмшатилган.

Владимир  турмаси яқинда нашр қилган 
“Владимирский централ” катта китобининг беш 
саҳифаси С.Ализодага бағишланган. Охирги 
бандида “Ўзбек ва тожик адабиётининг йи-
рик намояндаси, рус адиблари асарларининг 
форс тилига биринчи таржимони, буюк жадид, 
Муҳаммад Пайғамбар (с.а.в) авлодининг вакили 
Саидризо Ализода 1945 йил 24 декабрда вафот 
этди”, деган жумла бор. Бу китоб айни пайтда 
С.Ализода уй-музейида сақланяпти.

Саид Ризо Ализода форс тилида чиққан 
“Шўълаи Инқилоб” журнали билан танилган. 
Бу журнални нафақат Туркистонда, Россия-
да, балки Озарбайжон, Эрон, Афғонистон ва 
Ҳиндистонда ҳам ўқишган. Самарқанд шаҳри-
даги Алишер Навоий номли истироҳат боғида 
ана шу журнал чоп этилган бино мавжуд. 
Зобитлар уйи яқинидаги бу бино кейинча-
лик ҳарбийлар учун кутубхона вазифасини 
ҳам бажарган. Мен жадид бобом юбилейини 
ўтказувчи комиссия аъзоларидан бир пайт-
лар “Шўълаи Инқилоб” журнали таҳририяти 
жойлашган ана шу бинога мармар лавҳа ўрна-
тишни илтимос қиламан. Токи, улуғ жадид 
жасорати ва иши тарих саҳифаларида муҳр-
ланиб қолсин.

Фарҳод АЛИЗОДА.

БИЗ УЧУН ХАЙРЛИ ИШЛАР
Маърифатпарвар бобом Саид Ризо Ализоданинг 135 йиллигини нишонлашга 
ҳаракат бошлаганидан жуда хурсанд бўлиб, аввало, Самарқанд вилояти ҳо-
кимлигига, вилоят газеталари таҳририятларига, барча журналистларга оила-
миз номидан миннатдорлик билдираман.

Kun mavzusi


